
 
 

Publicaziuns dalla vischnaunca, jamna 28 

 
 
Damondas da baghegiar 
2024-1061.000 
Datum dalla publicaziun: 12 da fenadur 2024 
Il patrun:  Vischnaunca Disentis/Mustér, Via Cons 2, 7180 Disentis/Mustér 
Il representant:  Menaschi tecnic, Gassa da Cuoz 1, 7180 Disentis/Mustér 
Intenziun:  Construcziun d’in silo da lenn per deponer sal 
Edifeci nr.:  311D-A 
Parcella:  177 
Adressa:  Via Plaun da Diras 5/7, 7180 Disentis/Mustér 
Zona:  Zona da mistregn (Mi) 
Zona da prighel:  Negina 
 
2024-1060.000 
Datum dalla publicaziun: 12 da fenadur 2024 
Ils patruns:  Iris & Patrick Kissling, Inzlingerstrasse 294, 4125 Riehen 
Intenziun:  Sanaziun energetica dalla casa cun lavurs da contuorn 
Parcella:  1198 
Adressa: Via Glaretsch 36, 7186 Segnas 
Zona: Zona agricola (A) 
Zona da prighel:  Negina 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damondas da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant.  
 
Uffeci da baghegiar Disentis/Mustér 
 

 
 
Elecziuns communalas 2024 
 
Quest atun han liug las elecziuns dils organs communals per la perioda d’uffeci 2025/2028. Quellas 
succedan tenor las prescripziuns dalla constituziun communala e dalla lescha davart ils dretgs politics. 
Entochen il termin fixau ein las suandontas demissiuns vegnidas inoltradas: 
 
Suprastonza communala 
Jacomet Wendelin, Mumpé Medel, gerau 
 
Cussegl da vischnaunca 
Berther Armin, Segnas 
Deflorin Adrian, Cuoz 
Durschei Edgar, Segnas 
Flepp Mario, Vitg 
Fry Schuster Larissa, Vitg 
Manetsch Armin, Mumpé Medel 
Probst-Linder Helga, Chischliun 
 
Cumissiun da gestiun 
Cajacob Curdin, Segnas 
Lutz-Schmidt Sonia, Acletta 
Murer Flavio, Caschuarz 
 
Cussegl da scola 
Bergamin Simon, Segnas 
 
La suprastonza communala pren enconuschientscha dallas demissiuns cun admetter in grond engraziament 
a tuttas persunas per lur engaschament en favur dil beinstar general. 

Las elecziuns dil cussegl da vischnaunca, dalla suprastonza communala, dalla cumissiun da gestiun e dil 
cussegl da scola han liug dumengia, ils 22 da settember 2024. Las elecziuns da tuttas ulteriuras 
cumissiuns succedan pli tard entras ils gremis cumpetents. Tenor art. 15 dalla constituziun communala 
vegnan las autoritads e cumissiuns permanentas eligidas per ina perioda d’uffeci da quater onns. 
 
Ils vischinadis, partidas politicas localas ni gruppas da silmeins 15 votant(a)s san proponer entochen 30 dis 
avon l’elecziun candidats e candidatas per la suprastonza communala, pil cussegl da vischnaunca, per la 
cumissiun da gestiun e pil cussegl da scola. Talas propostas ein da far a scret e d’inoltrar entochen sil pli 
tard venderdis, ils 23 d’uost 2024 all’administraziun communala, caum postal 57, 7180 Disentis/Mustér. 
 
Ufficials che han buca demissiunau valan tenor art. 24 al. 2 dalla lescha davart ils dretgs politics sco proponi. 
Per las autoritads che vegnan eligidas ils 22 da settember 2024 all’urna ein perquei gia nominai: 
 
President communal 
Epp René, Vitg 
Vacant: 0 post 
 
Suprastonza communala 
Berther Clemens, Segnas 
Lombris-Manetsch Iris, Dulezi 
Schmidt Paul Flurin, Segnas 
Vacant: 1 post 
 
Cussegl da vischnaunca 
Bucheli-Caduff Silvia, Segnas 
Burri Gadola Theres, Gonda 
Flepp Adrian, Vitg 
Flepp Otmar, Vitg 
Huonder Remo, Clavaniev 
Lozza Giusep, Vitg 
Maissen Rafael, Acletta 
Venzin Ignaz, Acletta 
Vacant: 7 posts 
 
Cumissiun da gestiun 
Vacant: 3 posts 
 
Cussegl da scola 
Bigliel Adrian, Disla 
Dermon-Möckli Marisa, Vitg 
Loretz-Duff Clarissa, Segnas 
Vacant: 1 post  
 
Suprastonza communala 
 

 
 
Success professiunal 
 
La fin da zercladur ha Ramon Manetsch terminau cun success siu emprendissadi da commerciant cun 
maturitad professiunala ch’el ha absolviu tier l’administraziun communala. Nus gratulein cordialmein a 
Ramon Manetsch per quei success professiunal e giavischein ad el mo il meglier per siu futur. 
 
L’entschatta uost 2024 entscheiva Nina Friberg da Sedrun siu emprendissadi da commercianta tier 
l’administraziun communala. Alla simpatica giuvna fagein nus in cordial beinvegni en casa communala e 
giavischein ad ella in interessant e variont temps da formaziun. 
 
Suprastonza communala 

Biblioteca populara Disentis/Mustér e contuorn 
 
Il Hobbit - Not Soliva presenta sia translaziun sursilvana dil cudisch « The Hobbit» da J.R.R. Tolkien, 
venderdis, ils 12 da fenadur 2024 allas 20.00. Suenter la presentaziun envida il team dalla biblioteca ad in 
pign apero. Entrada libra. Sin Vossa viseta selegra 
 
il team dalla biblioteca 
 

 
 
Fiasta da misès a Sogn Gions 
 
Dumengia, ils 21 da fenadur 2024 
info nr da telefon: 1600 
Allas 11.00 messa a Sogn Gions avon sennaria. 
 
Silsuenter gentar communabel e star da cumpignia. En cass da malaura ha la fiasta buca liug. 
Sclariment dat ei via telefon silla numra 1600. 
 
Cordialmein envida  
Corporaziun d’aua Sogn Gions 
 

 


